
				এই পাতাটির মুদ্রণ সংশোধন করা প্রয়োজন। 
রমার বিয়ে aや>
মিঃ স্যানিয়েল একবার রায়বাহাদুরের দিকে চাহিয়া পুলিস-সাহেবকে কহিলেন, “প্রধান দসু্যর নাম—যে সাঙ্কেতিক দলিলের নকল করে চুরি করেছে, যে মিস সোমের বুলেটের আঘাতে আহত হয়েছে, যাকে আমরা এখন পর্যন্ত খুঁজে বেড়াচ্ছি—তার নাম ‘মোহন’।” সেই মুহুর্তে কক্ষমধ্যে যদি জার্মান বোমা পতিত হইত, তাহা হইলেও উপস্থিত ভদ্রলোকগুলি এতটা পরিমাণে চমকিত হইতেন না, যে পরিমাণে র্তাহারা মোহনের নাম শুনিয়া চমকিয়া উঠিলেন।
ক্ষণকাল পরে প্রকৃতিস্থ হইয়া পুলিস-সাহেব কহিলেন, “আমার মনে হয়, আপনি এতটা সময় বৃথা নষ্ট করেছেন, মিঃ স্যানিয়েল। জগতের সমস্ত অপরাধেই মোহনকে জড়িত করা দেখছি আমাদের একটা ম্যানিয়ায় দাঁড়িয়েছে। না, না, দুঃখিত হবেন না, আপনি এবারে হেতু ও প্রমাণ দাখিল করুন।”
মিঃ স্যানিয়েল কিছুমাত্র অধৈর্য না হইয়া কহিলেন, “ঠিক কোন উদ্দেশ্যে মোহন তার একজন বিশিষ্ট সহকমীকে এখানে নিযুক্ত করেছিল, তা’ আমাকে অনুসন্ধান করে বার করতে হবে।”
ম্যাজিষ্ট্রেট নীরবে শ্রবণ করিতেছিলেন; কহিলেন “তা হলে মোহনই এক্ষেত্রে আততায়ী?”
মিঃ স্যানিয়েলের মুখে মৃদু হাসি ফুটিয়া উঠিল। তিনি কহিলেন, “না—মোহন আততায়ী নয়।”
পুলিস-সাহেব বিস্ময় ভরে চেয়ার ছাড়িয়া দাড়াইয়া উঠিয়া কহিলেন, “তবে ?” এমন সময়ে পুলিস-সাহেবের চাপরাসী হাঁপাইতে হাঁপাইতে প্রবেশ করিয়া কহিল, “হুজুর, বাঙলোমে আগ লাগা। মেমসাব ভিতরমে রহা গিয়া।” -
পুলিস-সাহেব তীব্র চিৎকার করিয়া কহিলেন, “কেয়া ? বাঙলোমে আগ লাগা ? মেমসাব অন্দরমে রহা গিয়া ?”
“হুজুর, দমকল ভি আয়া গিয়া! লেকিন—” - চাপরাসীর মুখের কথা মুখে রহিল, পুলিস-সাহেব ও ম্যাজিস্ট্রেট দ্রুতপদে বৃহির হইয়া অপেক্ষমান একখানি মোটরে আরোহণ করিলেন এবং অন্য একখানি মোটরেমিঃ স্যানিয়েল তাহাদের পিছু লইলেন। মোটর দুইখানি উল্কাবেগে ছুটিয়া বাহির হইয়া গেল।
মিঃ স্যানিয়েলের পক্ষে ঘোষালের আততায়ীর নাম বলিবার আর সুযোগ হইল না। সকলে বাহির হইয়া গেলে, সরোজ দেখিল, রায়বাহাদুরের চক্ষু দুটি উজ্জ্বল হইয়া উঠিয় ছে।
(Ꮂ) দুর্গ-প্রাসাদ হইতে পুলিস-স্টেশন প্রায় তিন মাইল পথ। পুলিস-সাহেবের শোফার বিপদের গুরত্ব বুঝিয়া পূর্ণবেগে মোটর ছুটাইয়া দিল। মিঃ স্যানিয়েলের মোটরখানি সেই উল্কা বেগের সহিত গতি বজায় রাখিয়াও একটি জংশন রাস্তায় আসিয়া সহসা ট্রাফিক পুলিস কর্তৃক গতিরুদ্ধ হইয়া দাড়াইয়া পড়িল। পুলিস-সাহেবের মোটর খানি এক মুহুর্ত পূর্বে মুক্ত সিগন্যাল অতিক্রম করিয়া গিয়াছে। --

